
   Çăлтăршăн, хĕвелшĕн,

кивелнĕ уйăхшăн,

чунĕ арки çуннă

аçун пĕр хĕрĕшĕн

ман сăмах,

вилетĕп ăш хыпса,

пĕр алтăр шыв ĕçесчĕ.



Техĕмлĕ сим алтăр

сахал та пулĕччĕ, -

сĕртĕннĕ тута çав,

тата виç çупкă та

ах, хаяр.

Хаяррине тепре

кăшт тутанса илесчĕ.



Чунăмăр сăвапшăн,

сăваплă çылăхшăн,

пурнăçшăн, туташăн,

тата ыттишĕн те

ах, хавас.

Ку сăмаха эп мар,

аннем ачи пуплерĕ.



Çăлтăршăн, хĕвелшĕн,

кивелнĕ уйăхшăн,

сĕртĕннĕ туташăн,

тата виç çупкăшăн

ак, калап,

хĕрне аннӳ хăçан

çунат парса вĕçтерĕ?

  